
shrIvaikuNThastavaH

ஶ்ரீவைகுண்ட²ஸ்தவ:

பஞ்சஸ்தவ்யாம் 1ஶ்ரீவைகுண்ட²ஸ்தவ:

(ஶ்ரீவத்ஸசிஹ்நமிஶ்ரைரநுக்³ரு’ஹீதாயாம் பஞ்சஸ்தவ்யாம்)
ஶ்ரீவத்ஸசிஹ்நமிஶ்ரேப்⁴யோ நம உக்திமதீ⁴மஹே ।
யது³க்தயஸ்த்ரயீகண்டே² யாந்தி மங்க³ளஸூத்ரதாம் ॥
யோ நித்யமச்யுதபதா³ம்பு³ஜயுக்³மருக்ம-
வ்யாமோஹதஸ்ததி³தராணி த்ரு’ணாய மேநே ।
அஸ்மத்³கு³ரோர்ப⁴க³வதோऽஸ்ய த³யைகஸிந்தோ:⁴
ராமாநுஜஸ்ய சரணௌ ஶரணம் ப்ரபத்³யே ॥ 1॥
த்ரைவித்³யவ்ரு’த்³த⁴ஜநமூர்த⁴விபூ⁴ஷணம் யத்
ஸம்பச்ச ஸாத்த்விகஜநஸ்ய யதே³வ நித்யம் ।
யத்³வா ஶரண்யமஶரண்யஜநஸ்ய புண்யம்
தத்ஸம்ஶ்ரயேம வகுளாப⁴ரணாங்க்⁴ரியுக்³மம் ॥ 2॥
ப⁴க்திப்ரபா⁴வப⁴வத³த்³பு⁴தபா⁴வப³ந்த⁴-
ஸந்து⁴க்ஷிதப்ரணயஸாரரஸௌக⁴பூர்ண: ।
வேதா³ர்த²ரத்நநிதி⁴ரச்யுத தி³வ்யதா⁴மா
ஜீயாத்பராங்குஶபயோதி⁴ரஸீமபூ⁴மா ॥ 3॥
யந்மங்க³ளாய மஹதே ஜக³தாமுஶந்தி
த்ரைவிஷ்டபாந்யபி பதா³நி யதா³ஶ்ரயாணி ।
வந்தா³மஹே ஸரஸிஜேக்ஷணமத்³தி⁴தீயம்
வேதா³ந்தவேத்³யமநித³ம்ப்ரத²மம் மஹஸ்தத் ॥ 4॥
பீதாம்ப³ரம் வரத³ஶீதலத்³ரு’ஷ்டிபாத-
மாஜாநுலம்பி³பு⁴ஜமாயதகர்ணபாஶம் ।
தந்மேக⁴மேசகமுத³க்³ரவிஶாலவக்ஷோ
லக்ஷ்மீத⁴ரம் கிமபி வஸ்து மமாவிரஸ்து ॥ 5॥

ஶ்ரீவைகுண்ட²ஸ்தவ:

யத்த்தத்வமக்ஷரமத்³ரு’ஶ்யமகோ³த்ரவர்ணம்
அக்³ராஹ்யமவ்யயமநீத்³ரு’ஶமத்³விதீயம் ।
ஈஶாநமஸ்ய ஜக³தோ யத³ணோரணீய:
தத்³வைஷ்ணவம் பத³முதா³த்தமுதா³ஹராம:॥ 6॥
ஆம்நாயமூர்த⁴நி ச மூர்த⁴நி சோர்த்⁴வபும்ஸாம்
யத்³தா⁴ம வைஷ்ணவமபீ⁴க்ஷ்ணதரம் சகாஸ்தி ।
தந்மாத்³ரு’ஶாமபி ச கோ³சரமிதி வாசோ
மந்யே ததீ³யமித³மாஶ்ரிதவத்ஸலத்வம் ॥ 7॥
ஜாநந்நபீஹ கில மாமநபத்ரபிஷ்ணு:

விஷ்ணோ: பத³ப்ரணயிநீம் கி³ரமாத்³ரியேऽஹம் ।
ந ஶ்வாவலீட⁴மபி தீர்த²மதீர்த²மாஹு:
நோத³ந்யதாபி ச ஶுநா கில லஜ்ஜிதவ்யம் ॥ 8॥
தே³வஸ்ய தை³த்யமத²நஸ்ய கு³ணேஷ்வியத்தா
ஸங்க்²யா ச வாங்மநஸகோ³சரமத்யபூ⁴தாம் ।
அப்யேவமண்வபி ச தத்ர மமார்திஶாந்த்யை
கீடஸ்ய த்ரு’ப்யத உத³ந்வதி விப்ருஷோऽலம் ॥ 9॥
ப்ரேமார்த்³ரவிஹ்வலகி³ர: புருஷா: புராணா:

ஸ்வாம் துஷ்டுவுர்மது⁴ரிபோ மது⁴ரைர்வசோபி: ⁴ ।
வாசோ விட³ம்பி³தமித³ம் மம நீசவாச:
க்ஷாந்திஸ்து தே ஸவிஷயா மம து³ர்வசோபி: ⁴ ॥ 10॥
ஆஜ்ஞா தவாத்ரப⁴வதீ விதி³தா த்ரயீ ஸா
தாம் ஹி ப்ரமாணமபி⁴ஜக்³முரதீந்த்³ரியேऽர்தே² ।
ஆபா⁴ஸபூ⁴யமபி⁴யாந்த்யபராணி தோ³ஷை:

ஏஷா து தோ³ஷரஹிதா மஹிதா புராணீ ॥ 11॥
அந்தர்ஹிதோ நிதி⁴ரஸி த்வமஶேஷபும்ஸாம்
லப்⁴யோऽஸி புண்யபுருஷைரிதரைர்து³ராப: ।
தத்ர த்ரயீம் ஸுக்ரு’திந: க்ரு’திநோऽதி⁴ஜக்³மு:

பா³ஹ்யேஷு பா³ஹ்யசரிதைரிதரைர்நிபேதே ॥ 12॥
சித்ரம் விதே⁴ர்விலஸிதம் த்வித³மாவிரஸ்தி
து³ஷ்டாத்மநாமயக³ஹோ கில து³ர்விபாக: ।

ஶ்ரீவைகுண்ட²ஸ்தவ:

யத்கேசித³த்ரப⁴வதீம் ஶ்ருதிமாஶ்ரயந்தோ-
ऽப்யர்தே²குத்³ரு’ஷ்டிவிநிவிஷ்டதி⁴யோ விநஷ்டா:॥ 13॥
பா³ஹ்யா:குத்³ரு’ஷ்டய இதி த்³விதயேऽப்யபாரம்
கோ⁴ரம் தமஸ்ஸமுபயாந்தி ந ஹீக்ஷஸே தாந் ।
ஜக்³த⁴ஸ்ய காநநம்ரு’கை³ர்ம்ரு’க³த்ரு’ஷ்ணிகேப்ஸோ:
காஸாரஸத்த்வநிஹதஸ்ய ச கோ விஶேஷ:॥ 14॥
ந்யாயஸ்ம்ரு’தி ப்ரப்⁴ரு’திபி⁴ர்ப⁴வதா நிஸ்ரு’ஷ்டை:

வேதோ³பப்³ரு’ம்ஹணவிதா⁴வுசிதைருபாயை: ।
ஶ்ருத்யர்த²மர்த²மிவ பா⁴நுகரைர்விபே⁴ஜு:
த்வத்³ப⁴க்திபா⁴விதவிகல்மஷஶேமுஷீகா:॥ 15॥
யே து த்வத³ங்க்⁴ரிஸரஸீருஹப⁴க்திஹீநா:
தேஷாமமீபி⁴ரபி நைவ யதா²ர்த²போ³த: ⁴ ।
பித்தக்⁴நமஞ்ஜநமநாப்நுஷி ஜாது நேத்ரே
நைவ ப்ரபா⁴பி⁴ரபி ஶங்க²ஸிதத்வபு³த்³தி:⁴ ॥ 16॥
வேதா³ர்த²தீ⁴ஸ்த்வயி து ப⁴க்தித ஏவ லப்⁴யா
யாவாந் ஹி யஶ்ச ப⁴க³வந்நஸி தத்த்வதஸ்த்வம் ।
ஜ்ஞாது ததா² பு⁴வநபா⁴வந வேத³வேத்³யம்
த்³ரஷ்டும் ப்ரவேஷ்டுமபி ப⁴க்தித ஏவ ஶக்ய:॥ 17॥
தத்த்வார்த²தத்பரபரஶ்ஶதவேத³வாக்யை:
ஸாமர்த்²யத:ஸ்ம்ரு’திபி⁴ரப்யத² தாத்³ரு’ஶீபி:⁴ ।
த்வாமேவ தத்த்வபரஸாத்த்விகஸத்புராணை:

தே³வஜ்ஞதீ⁴பி⁴ரபி நிஶ்சிநும: பரேஶம் ॥ 18॥
அந்யத்ர து க்வசந கேசிதி³ஹேஶஶப்³தா³த்
லோகப்ரஸித்³தி⁴முபக³ம்ய தமீஶமாஹு: ।
தைஶ்ச ப்ரஸித்³த⁴விப⁴வஸ்ய ஸமூலதாயை
க்³ராஹ்யா த்ரயீ த்வயி து ஸாऽச்யுத ஸம்பு⁴கீ²நா ॥ 19॥
ய: க²ல்வணோரணுதரோ மஹதோ மஹீயாந்
ஆத்மா ஜநஸ்ய ஜநகோ ஜக³தஶ்ச யோऽபூ⁴த் ।
வேதா³த்மகப்ரணவகாரணவர்ணவாச்யம்
தம் த்வாம் வயந்து பரமேஶ்வரமாமநாம:॥ 20॥

ஶ்ரீவைகுண்ட²ஸ்தவ:

ஆத்மேஶ்வரோऽஸி ந பரோऽஸ்தி தவேஶ்வரோऽந்யோ
விஶ்வஸ்ய சாஸி பதிரஸ்ய பராயணம் ச ।
நாராயணாச்யுத பரஸ்த்வமிஹைக ஏவ
ப்³ரஹ்மாத³யோऽபி ப⁴வதீ³க்ஷணலப்³த⁴ஸத்தா:॥ 21॥
நித்ஸ்ஸமாப்⁴யதி⁴கவர்ஜித ஊர்ஜிதஶ்ரீ:

நித்யேऽக்ஷரே தி³வி வஸந்புருஷ: புராண: ।
ஸத்த்வப்ரவர்தநகரோ ஜக³தோऽஸ்ய மூலம்
நாந்யஸ்த்வத³ஸ்தி த⁴ரணீத⁴ர வேத³வேத்³ய:॥ 22॥
யம் பூ⁴தப⁴வ்யப⁴வதீ³ஶமநீஶமாஹு:
அந்தஸ்ஸமுத்³ரநிலயம் யமநந்தரூபம் ।
யஸ்ய த்ரிலோகஜநநீ மஹிஷீ ச லக்ஷ்மீ:
ஸாக்ஷாத்ஸ ஏவ புருஷோऽஸிஸஹஸ்ரமூர்தா⁴ ॥ 23॥
ஸர்வம் ஶ்ருதிஷ்வநுக³தம் ஸ்தி²ரமப்ரகம்ப்யம்
நாராயணாஹ்வயத⁴ரம் த்வமிவாநவத்³யம் ।
ஸூக்தம் து பௌருஷமஶேஷஜக³த்பவித்ரம்
த்வாமுத்தமம் புருஷமீஶமுதா³ஜஹார ॥ 24॥
ஆநந்த³மைஶ்வரமவாங்மநஸாऽவகா³ஹ்யம்
ஆம்நாஸிஷுஶ்ஶாதகு³ணோத்தரிதக்ரமேண ।
ஸோऽயம் தவைவ ந்ரு’ஷு ஹி த்வமிஹாந்தராத்மா
த்வம் புண்ட³ரீகநயந: புருஷஶ்ச பௌஷ்ண:॥ 25॥
யந்மூலகாரணமபு³த்⁴யத ஸ்ரு’ஷ்டிவாக்யை:
ப்³ரஹ்மேதி வா ஸதி³தி வாऽऽத்மகி³ராऽத²வா தத் ।
நாராயணஸ்த்விதி மஹோபநிஷத்³ப்³ரவீதி
ஸௌபா³லிகீப்ரப்⁴ரு’தயோऽப்யநுஜரமுரேநாம் ॥ 26॥
ஜ்யோதி: பரம் பரமதத்த்வமதோ² பராத்மா
ப்³ரஹ்மேதி ச ஶ்ருதிஷு யத்பரவஸ்த்வதீ⁴தம் ।
நாராயணஸ்ததி³தி தத்³விஶிநஷ்டி காசி-
த்³விஷ்ணோ: பத³ம் பரமமித்யபரா க்³ரு’ணாதி ॥ 27॥
ஸந்தீத்³ரு’ஶாஶ்ஶ்ருதிஶிரஸ்ஸு பரஸ்ஸஹஸ்ரா

ஶ்ரீவைகுண்ட²ஸ்தவ:

வாசஸ்தவ ப்ரத²யிதும் பரமேஶித்ரு’த்வம் ।
கிஞ்சேஹ ந வ்யஜக³ண:க்ரு’மிதா⁴த்ரு’பே⁴த³ம்
க்ராமந் ஜக³ந்தி நிகி³ரந் புநருத்³கி³ரம்ஶ்ச ॥ 28॥
ரூபஶ்ரியா பரமயா பரமேண தா⁴ம்நா
சித்ரைஶ்ச கைஶ்சிது³சிதை: ப⁴வதஶ்சரித்ரை: ।
சிஹ்நைரநிஹ்வவபரைரபரைஶ்ச கைஶ்சித்
நிஶ்சிந்வதே த்வயி விபஶ்சித ஈஶித்ரு’த்வம் ॥ 29॥
யஸ்யா: கடாக்ஷணமநுக்ஷணமீஶ்வராணாம்
ஐஶ்வர்யஹேதுரிதி ஸார்வஜநீநஸித்³த⁴ம் ।
தம் ஶ்ரீரிதி த்வது³பஸம்ஶ்ரயணாந்நிராஹு-
ஸ்த்வாம் ச ஶ்ரியஶ்ஶ்ரியமுதா³ஹுருதா³ரவாச:॥ 30॥
மாயா த்வயா கு³ணமயீ கில யா நிஸ்ரு’ஷ்டா
ஸா தே விபோ⁴ கிமிவ நர்ம ந நிர்மிமீதே ।
கௌதஸ்குதா:ஸ்தி²ரகுதர்கவஶேந கேசித்
ஸத்யாம் ஶ்ருதௌ ச ப³தி⁴ராஸ்த்வயி தந்மஹிம்நா ॥ 31॥
யத்ஸ்தா²வரக்ரிமிபதங்க³மதங்க³ஜாதி³-
ஷ்வந்யேஷு ஜந்துஷு ஸதை³வ விஜாயமாந: ।
த்வந்நித்யநிர்மலநிரஞ்ஜநநிர்விகார-
கல்யாணஸத்³கு³ணநிதே⁴ ஸ இதீரிதஸ்தை:॥ 32॥
த்வத்³த்³ரு’ஷ்டிஜுஷ்டமித³மாவிரபூ⁴த³ஶேஷம்
நோசேத்கடாக்ஷயஸி நைவ ப⁴வேத்ப்ரவ்ரு’த்தி: ।
ஸ்தா²தும் ச வாஞ்ச²தி ஜக³த்தவ த்³ரு’ஷ்டிபாதம்
தேந ஶ்ருதௌ ஜக³தி³ஷே ஹி ஜக³த்த்வமேவ ॥ 33॥
ஏவ ப⁴கோ³இஹ ப⁴வத்பரதந்த்ர ஏவ
ஶப்³தோ³ऽபி ரூபவத³முஷ்ய சராசரஸ்ய ।
ஐஶ்வர்யமீத்³ரு’ஶமித³ம் ஶ்ருதிஷூதி³தம் தே
பாபீயஸாமயமஹோ த்வயி மோஹஹேது:॥ 34॥
யே த்வத்கடாக்ஷலவலக்ஷ்யமிவ க்ஷணம் தை-
ரைஶ்வர்யமீத்³ரு’ஶமலப்⁴யமலம்பி⁴ பும்பி: ⁴ ।
யத்கேऽபி ஸஞ்ஜக³தி³ரே பரமேஶித்ரு’த்வம்

தேஷாமபி ஶ்ருதிஷு தந்மஹிமப்ரஸங்கா³த் ॥ 35॥
நித்யேஷு வஸ்துஷு ப⁴வந்நிரபேக்ஷமேவ
தத்தஸ்வரூபமிதி கேசிதி³ஹ ப்⁴ரமந்த: ।
ஐஶ்வர்யமத்ர தவ ஸாவதி⁴கம் கி³ரந்தே
ப்³ரூதே த்ரயீ து நிருபாதி⁴கமீஶநம் தே ॥ 36॥
இச்சா²த ஏவ தவ விஶ்வபதா³ர்த²ஸத்தா
நித்யம் ப்ரியாஸ்தவ து கேசந தே ஹி நித்யா: ।
நித்யம் த்வதே³கபரதந்த்ர நிஜஸ்வரூபா
பா⁴வத்கமங்க³ளகு³ணாஹி நித³ர்ஶநம் ந ॥ 37॥
விஶ்வஸ்ய விஶ்வவித⁴காரணமச்யுதத்வம்
கார்யம் ததே³தத³கி²லம் சித³சித்ஸ்வரூபம் ।
த்வம் நிர்விகார இதி வேத³ஶிரஸ்ஸு கோ⁴ஷோ
நிஸ்ஸீமமேவ தவ த³ர்ஶயதீஶித்ரு’த்வம் ॥ 38॥
கிம் ஸாத⁴ந: க்வ நிவஸந் கிமுபாத³தா³ந:
கஸ்மை ப²லாய ஸ்ரு’ஜதீஶ இத³ம் ஸமஸ்தம் ।
இத்யாத்³யநிஷ்டி²தகுதர்கமதர்கயந்த:
த்வத்³வைப⁴வம் ஶ்ருதிவிதோ³ விது³ரப்ரதர்க்யம் ॥ 39॥
யத்ஸம்வ்ரு’தம் த³ஶகு³ணோத்தரஸப்ததத்த்வை-

ரண்ட³ம் சதுர்த³ஶ ஜக³த்³ப⁴வதா⁴த்ரு’தா⁴ம ।
அண்டா³நி தத்ஸுஸத்³ரு’ஶாநி பரஶ்ஶதாநி
க்ரீடா³விதே⁴ஸ்தவ பரிச்ச²த³தாமக³ச்ச²ந் ॥ 40॥
இச்சா²விஹாரவித⁴யே விஹிதாந்யமூநி
ஸ்யாத்தத்³விபூ⁴திலவலேஶகலாயுதாம்ஶ: ।
யா வை ந ஜாது பரிணாமபதா³ஸ்பத³ம் ஸா
காலாத்மிகா தவ பரா மஹதீ விபூ⁴தி:॥ 41॥
யத்³வைஷ்ணவம் ஹி பரமம் பத³மாமநந்தி
க²ம் வா யதே³வ பரமம் தமஸ: பரஸ்தாத் ।
தேஜோமயம் பரமஸத்த்வமயம் த்⁴ருவம் ய-
தா³நந்த³கந்த³மதிஸுந்த³ரமத்³பு⁴தம் யத் ॥ 42॥

யத்³ப்³ரஹ்மருத்³ரபுருஹூதமுரவைர்து³ராபம்
நித்யம் நிவ்ரு’த்திநிரதைஸ்ஸநகாதி³பி⁴ர்வா ।
ஸாயுஜ்யமுஜ்ஜ்வலமுஶந்தி யதா³ऽऽபரோக்ஷ்யம்
யஸ்மாத்பரம் ந பத³மஞ்ஜிதமஸ்தி கிஶ்சித் ॥ 43॥
ரூபேண ஸத்³கு³ணக³ணை: பரயா ஸம்ரு’த்³த்⁴யா
பா⁴வைருதா³ரமது⁴ரைரபி வா மஹிம்நா ।
தாத்³ரு’க்ததீ³த்³ரு’கி³த³மித்யுபவர்ணயந்த்யோ
வாசோ யதீ³யவிப⁴வஸ்ய திரஸ்க்ரியாயை ॥ 44॥
யத்³வ்ரு’த்³த்⁴யபக்ஷயவிநாஶமுகை²ர்விகாரை:
ஏதைரஸம்ஸ்த்ரு’தமநஸ்தமிதாஸ்திஶப்³த³ம் ।
யத்³கௌ³ரவாத் ஶ்ருதிஷு ப²ல்கு³ப²லம் க்ரியாணா-

மாதி³ஷ்டமந்யத³ஸுகோ²த்தரமத்⁴ருவம் ச ॥ 45॥
நிஷ்கல்மஷைர்நிஹதஜந்மஜராவிகாரை-
பூ⁴யிஷ்ட²ப⁴க்திவிப⁴வைரப⁴வைரவாப்யம் ।
அந்யைரத⁴ந்யபுருஷைர்மநஸாऽப்யநாப்யம்
வைகண்ட²நாம தவ தா⁴ம ததா³மநந்தி ॥ 46॥
நித்யா தவாந்யநிரபேக்ஷமஹாமஹிம்நோ -

ऽப்யேதாத்³ரு’ஶீ நிரவதி⁴ நிர்யதா விபூ⁴தி: ।
ஜ்ஞாநாத³யோ கு³ணக³ணாஸ்ஸமதீதஸீமா
லக்ஷ்மீ: ப்ரியா பரிஜநா: பதகே³ந்த்³ரமுக்²யா:॥ 47॥
ஏகஸ்ய யேஷு ஹி கு³ணஸ்ய லவாயுதாம்ஶ:

ஸ்யாத்கஸ்யசித்ஸ க²லு வாங்மநஸாதிக³ஶ்ரீ: ।
தே தாத்³ரு’ஶோऽத்யவத⁴யஸ்ஸமதீதஸங்க்²யா:
த்வத்ஸத்³கு³ணாஸ்த்வமஸி தந்நிரபேக்ஷலக்ஷ்மீ:॥ 48॥
ஸர்வஸ்ய சைவ கு³ணதோ ஹி விலக்ஷணத்வ-

மைஶ்வர்யதஶ்ச கில கஶ்சிது³த³ஞ்சிதஸ்ஸ்யாத் ।
தத்ப்ரத்யுத த்வயி விபோ⁴ விப⁴வோ கு³ணாஶ்ச
ஸம்ப³ந்த⁴தஸ்தவ ப⁴ஜந்தி ஹி மங்க³ளத்வம் ॥ 49॥
தூ³ரே கு³ணாஸ்தவ து ஸத்த்வரஜஸ்தமாம்ஸி
தேந த்ரயீ ப்ரத²யதி த்வயி நிர்கு³ணத்வம் ।

நித்யம் ஹரே நிகி²லஸங்கு³ணஸாக³ரம் ஹி
த்வாமாமநந்தி பரமீஶ்வரமீஶ்வராணாம் ॥ 50॥
ஜ்ஞாநாத்மநஸ்தவ ததே³வ கு³ணம் க்³ரு’ணந்தி
தேஜோமயஸ்ய ஹி மணேர்கு³ண ஏவ தேஜ: ।
தேநைவ விஶ்வமபரோக்ஷமுதீ³க்ஷஸே த்வம்
ரக்ஷா த்வதீ³க்ஷணத ஏவ யதோऽகி²லஸ்ய ॥ 51॥
த்ரய்யுத்³யதா தவ யுவத்வமுகை²ர்க³ணௌகை⁴-
ராநந்த³மேதி⁴தமியாநிதி ஸந்நியந்தும் ।
தே யே ஶதந்த்விதி பரம்பரயா ப்ரவ்ரு’த்தா
நைவைஷ வாங்மநஸகோ³சர இத்யுதா³ஹ ॥ 52॥
ஏவம் தயா சதுரயா தவ யௌவநாத்³யா-
ஸ்ஸர்வே கு³ணாஸ்ஸஹ ஸமஸ்தவிபூ⁴திபி⁴ஶ்ச ।
ப்ரவ்யாஹ்ரு’தா:ஸ்யுரவதீ⁴நவதீ⁴ரயந்தோ
வாசாமகோ³சரமஹாமஹிமாந ஏவ ॥ 53॥
ஸவர்தவர்தி நிகி²லம் நிரபி⁴ஜ்ஞமஜ்ஞம்
சித்ரே ச கர்மணி யதா²ர்ஹமஹோ நியச்ச²ந் ।
ஸத்³ய: க்ரு’மித்³ருஹிணபே⁴த³மபே⁴த³மேத-
தா³விஶ்சகர்த²ஸக்ரு’தீ³க்ஷணதீ³க்ஷணேந ॥ 54॥
அஸ்தம் யது³த்³யது³பசாய்யபசாயி சைவ-

மீஶம் த³ரித்³ரமத² ஜங்க³மமப்யலிங்க³ம் ।
விஶ்வம் விசித்ரமவிலக்ஷணவீக்ஷணேந
விக்ஷோப⁴யஸ்யநவதி⁴ர்ப³த ஶக்திரைஶீ ॥ 55॥
ரூபப்ரகார பரிணாமக்ரு’தவ்யவஸ்த²ம்
விஶ்வம் விபர்யஸிதுமந்யத³ஸச்சகர்தும் ।
க்ஷாம்யந் ஸ்வபா⁴வநியமம் கிமுதீ³க்ஷஸே த்வம்
ஸ்வாதந்த்ர்யமைஶ்வரமபர்யநுயோஜ்யமாஹு:॥ 56॥
ஸம்வர்தஸம்ப்⁴ரு’தகரஸ்ய ஸஹஸ்ரரஶ்மே-
ருஸ்ரம் தமிஸ்ரயத³ஜஸ்ரவிஹாரஹாரி ।
நித்யாநுகூலமநுகூலந்ரு’ணாம் பரேஷா-
முத்³வேஜநம் ச தவ தேஜ உதா³ஹரந்தி ॥ 57॥

நைவ ஹ்யவாப்யமநவாப்தமிஹாஸ்தி யஸ்ய
ஸத்தாऽபி தஸ்ய தவ வீக்ஷணத: ப்ரஜாநாம் ।
ஸம்பத்து கிம் புநரிதோ ந வதா³ந்யமந்யம்
மந்யே த்வமேவ க²லு மந்தி³ரமிந்தி³ராயா:॥ 58॥
பாபை ரநாதி³ப⁴வஸம்ப⁴வவாஸநோத்தை²-
ர்து:³கே²ஷு ய: க²லு மிமங்க்ஷதி ஹந்த ஜந்து: ।
தம் கேவலம் நு க்ரு’பயைவ ஸமுத்³த⁴ரிஷ்யந்
தத்³து³ஷ்க்ரு’தஸ்ய நநு நிஷ்க்ரு’திமாத்த² ஶாஸ்த்ரை:॥ 59॥
ஶாஸ்த்ரைரநாதி³நித⁴நை:ஸ்ம்ரு’திபி⁴ஸ்த்வதீ³ய-
தி³வ்யாவதாரசரிதைஶ்ஶுப⁴யா ச த்³ரு’ஷ்ட்யா ।
நி:ஶ்ரேயஸம் யது³பகல்பயஸி ப்ரஜாநாம்
ஸா த்வத்க்ரு’பாஜலதி⁴தல்லஜவல்கி³தஶ்ரீ:॥ 60॥
ஹை ஹந்த ஜந்துஷு நிரந்தரஸந்ததாத்மா
பாப்மா ஹி நாம வத³ கோऽயமசிந்த்யஶக்தி: ।
யஸ்த்வத்க்ரு’பாஜலதி⁴மப்யதிவேலரவேல-

முல்லங்க⁴யத்யக்ரு’தபா⁴ஸுரபா⁴க³தே⁴யாந் ॥ 61॥
யத்³ப்³ரஹ்மகல்பநியதாநுப⁴வேऽப்யநாஶ்யம்
தத்கில்பி³ஷம் ஸ்ரு’ஜதி ஜந்துரிஹக்ஷணார்தே⁴ ।
ஏவம் ஸதா³ஸகலஜந்மஸு ஸாபராத⁴ம்
க்ஷாம்யஸ்யஹோ தத³பி⁴ஸந்தி⁴விராமமாத்ராத் ॥ 62॥
க்ஷாந்திஸ்தவேயமியதீ மஹதீ கத²ந்நு
முஹ்யேத³ஹோ த்வயி க்ரு’தாஞ்ஜலிபஞ்ஜரேஷு ।
இத்த²ம் ஸ்வதோ நிகி²லஜந்துஷு நிர்விஶேஷம்
வாத்ஸல்யமுத்ஸகஜநேஷு கத²ம் கு³ணஸ்தே ॥ 63॥
விஶ்வம் தி⁴யைவ விரசய்ய நிசாய்ய பூ⁴ய-
ஸ்ஸஞ்ஜஹ்ருஷஸ்ஸதி ஸமாஶ்ரிதவத்ஸலத்வே ।
ஆஜக்³முஷஸ்தவ க³ஜோத்தமப்³ரு’ம்ஹிதேந
பாத³ம் பராமம்ரு’ஶுஷோऽபி ச கா மநீஷா ॥ 64॥
ய: கஶ்சிதே³வ யதி³ கிஞ்சந ஹந்த ஜந்து-

ர்ப⁴வ்யோ ப⁴ஜேத ப⁴க³வந்தமநந்யசேதா: ।
தம் ஸோऽயமீத்³ரு’ஶ இயாநிதி வாப்யஜாநந்
ஹை வைநதேய ஸ மமாப்யுரரீகரோஷி ॥ 65॥
த்வத்ஸாம்யமேவ ப⁴ஜதாமபி⁴வாஞ்ச²ஸி த்வம்
த்வத்ஸாத்க்ரு’தைர்விப⁴வரூபகு³ணைஸ்த்வதீ³யை: ।
முக்திம் ததோऽபி பரமம் தவ ஸாம்யமாஹு-
ஸ்த்வத்³தா³ஸ்யமேவ விது³ஷாம் பரமம் மதம் தத் ॥ 66॥
தத்³வை ததா²ऽஸ்து கதமோऽயமஹோ ஸ்வபா⁴வோ
யாவாந்யதா²வித⁴கு³ணோ ப⁴ஜதே ப⁴வந்தம் ।
தாவாம்ஸ்ததா²வித⁴கு³ணஸ்தத³தீ⁴நவ்ரு’த்தி:
ஸம்ஶ்லிஷ்யஸே த்வமிஹ தேந ஸமாநத⁴ர்மா ॥ 67॥
ஶ்ரீவைகுண்ட²நாத²மபி⁴ஷ்டௌதி –
நீலாஞ்ஜநாத்³ரிநிப⁴முந்நஸமாயதாக்ஷ-

மாஜாநுஜைத்ரபு⁴ஜமாயதகர்ணபாஶம் ।
ஶ்ரீவத்ஸலக்ஷணமுதா³ரக³பீ⁴ரநாபி⁴ம்
பஶ்யேம தே³வ ஶரத³ஶ்ஶதமீத்³ரு’ஶம் த்வாம் ॥ 68॥
அம்போ⁴ருஹாக்ஷமரவிந்த³நிபா⁴ங்க்⁴ரியுக்³ம-
மாதாம்ரதாமரஸரம்யகராக்³ரகாந்திம் ।
ப்⁴ரு’ங்கா³லகம் ப்⁴ரமரவிப்⁴ரமகாயகாந்திம்
பீதாம்ப³ரம் வபுரத³ஸ்து வயம் ஸ்துவாம ॥ 69॥
ப்⁴ரூவிப்⁴ரமேண ம்ரு’து³ஶீதவிலோகிதேந
மந்த³ஸ்மிதேந மது⁴ராக்ஷரயா ச வாசா ।
ப்ரேமப்ரகர்ஷபிஶுநேந விகாஸிநா ச
ஸம்பா⁴வயிஷ்யஸி கதா³முக²பங்கஜேந ॥ 70॥
வஜ்ராங்குஶத்⁴வஜஸரோருஹஶங்க²சக்ர-
மத்ஸ்யீஸுதா⁴கலஶகல்பககல்பிதாங்கம் ।
த்வத்பாத³பத்³மயுக³ளம் விக³ளத்ப்ரபா⁴பி⁴-
ர்பூ⁴யோऽபி⁴ஷேக்ஷ்யதி கதா³ நு ஶிரோ மதீ³யம் ॥ 71॥
த்ரைவிக்ரம க்ரமக்ரு’தாக்ரமணத்ரிலோகம்
உத்தம்ஸமுத்தமமநுத்தமப⁴க்திபா⁴ஜாம் ।

10 sanskritdocuments.org



ஶ்ரீவைகுண்ட²ஸ்தவ:

நித்யம் த⁴நம் மம கதா³ஹி மது³த்தமாங்க³-
மங்கீ³கரிஷ்யதி சிரம் தவ பாத³பத்³மம் ॥ 72॥
உந்நித்³ரபத்ரஶதபத்ரஸகோ³த்ரமந்த-
ர்லேகா²ரபி³ந்த³மபி⁴நந்த³நமிந்த்³ரியாணாம் ।
மந்மூர்த்⁴நி ஹந்த கரபல்லவதல்லஜம் தே
குர்வந்கதா³ க்ரு’தமநோரத²யிஷ்யஸே மாம் ॥ 73॥
ஆங்கீ³ நிஸர்க³நியதா த்வயி ஹந்த காந்தி-
ர்நித்யம் தவாலமியமேவ ததா²ऽபி சாந்யா ।
வைபூ⁴ஷணீ ப⁴வதிம் காந்திரலந்தராம் ஸா
ஹை புஷ்கலைவ நிகி²லாऽபி ப⁴வத்³தி⁴பூ⁴தி:॥ 74॥
ஶ்ரீவத்ஸகௌஸ்துப⁴கிரீடலலாடிகாபி: ⁴
கேஹ்யஹாரகரகோத்தமகர்ணிகாபி:⁴ ।
உத்³தா³மதா³மமணிநூபுர நீவிப³ந்தை⁴-
ர்பா⁴ந்தம் ப⁴வந்தமநிமேஷமுதீ³க்ஷிஷீய ॥ 75॥
ஐந்தீ³வரீ க்வசித³பி க்வசிதா³ரவிந்தீ³
சந்த்³ராதபீ க்வசந ச க்வசநாத²ஹைமீ ।
காந்திஸ்தவோட⁴பரபா⁴க³பரஸ்பரஶ்ரீ:

பார்யேத பாரணயிதும் கிமு சக்ஷுஷோர்மே ॥ 76॥
த்வாம் ஸேவிதம் ஜலஜசக்ரக³தா³ஸிஶார்ங்கை³-
ஸ்தார்க்ஷ்யேண ஸைந்யபதிநாऽநுசரைஸ்ததா²ऽந்யை: ।
தே³வ்யா ஶ்ரியா ஸஹ வஸந்தமநந்தபோ⁴கே³
பு⁴ஞ்ஜீய ஸாஞ்ஜலிரஸங்குசிதாக்ஷிபக்ஷ்மா ॥ 77॥
கைங்கர்யநித்யநிரதைர்ப⁴வதே³கபோ⁴கை³-
ர்நீத்யைரநுக்ஷணநவீநரஸார்த்³ரபா⁴வை: ।
நித்யாபி⁴வாஞ்சி²தபரஸ்பரநீசபா⁴வை-

ர்மத்³தை³வதை: பரிஜநஸ்தவ ஸங்க³மீய ॥ 78॥
யத்கிஞ்சிது³ஜ்ஜலமித³ம் யது³பாக்²யயாऽऽஹு:
ஸௌந்த³ர்யம்ரு’த்³தி⁴ரிதி யந்மஹிமாம்ஶலேஶை: ।
நாம்நைவ யாம் ஶ்ரியமுஶந்தி யதீ³யதா⁴ம
த்வாமாமநந்தி யதமாயதமாநஸித்³தி: ⁴ ॥ 79॥

யா ச த்வயாப்யுத³தி⁴மந்த²நயத்நலப்⁴யா
யாந்தர்ஹிதேதி ஜக³து³ந்மத²நோத்³யதோऽபூ: ⁴ ।
யா ச ப்ரதிக்ஷணமபூர்வரஸாநுப³ந்தை⁴-
ர்ப⁴வைர்ப⁴வந்தமபி⁴நந்த³யதே ஸதை³வ ॥ 80॥
ரூபஶ்ரியா கு³ணக³ணைர்விப⁴வேந தா⁴ம்நா
பா⁴வைருதா³ரமது⁴ரைஶ்சதுரைஶ்சரித்ரை: ।
நித்யம் தவைவ ஸத்³ரு’ஶீம் ஶ்ரியமீஶ்வரீம் த்வாம்
த்வாம் சாஞ்சித: பரிசரேயமுதீ³ர்ணபா⁴வ:॥ 81॥
யா பி³ப்⁴ரதீ ஸ்தி²ரசராத்மகமேவ விஶ்வம்
விஶ்வம்ப⁴ரா பரமயா க்ஷமயா க்ஷமா ச ।
தாம் மாதரம் ச பிதரம் ச ப⁴வந்தமஸ்ய
வ்யுஞ்ச²ந்து ராத்ரய இமா வரிவஸ்யதோ மே ॥ 82॥
பா⁴வைருதா³ரமது⁴ரைர்விவிதை⁴ர்விலாஸை:

ப்⁴ரூவிப்⁴ரமஸ்மிதகடாக்ஷநிரீக்ஷணைஶ்ச ।
யா த்வந்மயீ த்வமபி யந்மய ஏவ ஸா மாம்
நீலா நிதாந்தமுரரீகுருதாமுதா³ரா ॥ 83॥
பா⁴வைரநுக்ஷணமபூர்வரஸாநுவித்³தை⁴-
ரத்யத்³பு⁴தைரபி⁴நவைரபி⁴நந்த்³ய தே³வீ: ।
ப்⁴ரு’த்யாந் யதோ²சிதபரிச்ச²தி³நோ யதா²ர்ஹம்
ஸம்பா⁴வயந்தமபி⁴தோ ப⁴க³வந் ப⁴வேயம் ॥ 84॥
ஹா ஹந்த ஹந்த ஹதகோऽஸ்மி க²லோऽஸ்மி தி⁴ங்மாம்
முஹ்யந்நஹோ அஹமித³ம் கிமுவாச வாசா ।
த்வாமங்க³ மங்க³ளகு³ணாஸ்பத³மஸ்தஹேய
மா ஸ்மர்துமேவ கத²மர்ஹதி மாத்³ரு’க³ம்ஹ:॥ 85॥
அம்ஹ: ப்ரஸஹ்ய விநிக்³ரு’ஹ்ய விஶோத்⁴ய பு³த்³தி⁴ம்
வ்யாபூ(தூ⁴)ய விஶ்வமஶிவம் ஜநுஷாऽநுப³த்³த⁴ம் ।
ஆதா³ய ஸத்³கு³ணக³ணாநபி நாஹமர்ஹ-

ஸ்த்வத்பாத³யோர்யத³ஹமத்ர சிரம் நிமக்³ந:॥ 86॥
ஜாநேऽத²வா கிமஹமங்க³ யதே³வ ஸங்கா³-

த³ங்கீ³கரோஷி ந ஹி மங்க³ளமந்யத³ஸ்மாத் ।
தேந த்வமேந முரரீகுருஷே ஜநம் சே-
ந்நைவாமுதோ ப⁴வதி யுக்ததரோ ஹி கஶ்சித் ॥ 87॥
யந்நாப⁴வாம ப⁴வதீ³யகடாக்ஷலக்ஷம்
ஸம்ஸாரக³ர்தபரிவர்தமதோऽக³மாம ।
ஆகா³ம்ஸி யே க²லு ஸஹஸ்ரமஜஸ்ரமேவ
ஜந்மஸ்வதந்மஹி கத²ம் த இமேऽநுகம்ப்யா:॥ 88॥
ஸத்கர்ம நைவ கில கிஞ்சந ஸஞ்சிநோமி
வித்³யாப்யவத்³யரஹிதா ச து வித்³யதே மே ।
கிஞ்ச த்வத³ஞ்சிதபதா³ம்பு³ஜப⁴க்திஹீந:
பாத்ரம் ப⁴வாமி ப⁴க³வந் ப⁴வதோ த³யாயா:॥ 89॥
கிம் பூ⁴யஸா ப்ரலபிதேந யதே³வ கிஞ்சி-
த்பாபாஹ்வமல்பமுரு வா தத³ஶேஷமேஷ: ।
ஜாநந்ந வா ஶதஸஹஸ்ரபரார்த⁴க்ரு’த்வோ
யோऽகார்ஷமேநமக³திம் ப⁴க³வந் க்ஷமஸ்வ ॥ 90॥
தே³வ த்வதீ³யசரணப்ரணயப்ரவீண
ராமாநுஜார்ய விஷயீக்ரு’தமப்யஹோ மாம் ।
பூ⁴ய: ப்ரத⁴ர்ஷயதி வைஷயிகோ விமோஹோ
மத்கர்மண: கதரத³த்ர ஸமாநஸாரம் ॥ 91॥
க³ர்பே⁴ஷு நிர்ப⁴ரநிபீட³நகி²ந்நதே³ஹ:

க்ஷோதீ³யஸோऽதிமஹதோऽப்யகி²லஸ்ய ஜந்தோ: ।
ஜந்மாந்தராண்யநுவிசிந்த்ய பரஸ்ஸஹஸ்ரா-
ண்யத்ராஹமப்ரதிவிதி⁴ர்நிஹதஶ்சராமி ॥ 92॥
பூ⁴யஶ்ச ஜந்மஸமயேஷு ஸுது³ர்வசாநி
து:³கா²நி து:³க²மதிரிச்ய கிமப்யஜாநந் ।
மூடோ⁴ऽநுபூ⁴ய புநரேவ து பா³லபா⁴வம்
து:³கோ²த்தரம் நிஜசரித்ரமமுத்ர ஸேவே ॥ 93॥
பூ⁴யாம்ஸி பூ⁴ய உபயந்விவிதா⁴நி து:³கா²-
ந்யந்யச்ச து:³க²மநுபூ⁴ய ஸுக²ப்⁴ரமேண ।
து:³கா²நுப³ந்த⁴மபி து:³க²விமிஶ்ரமல்பம்

க்ஷுத்³ரம் ஜுகு³ப்ஸிதஸுக²ம் ஸுக²மித்யுபாஸே ॥ 94॥
லோலத்³பி⁴ரிந்த்³ரியஹயைரபதே²ஷு நீதோ
து³ப்ப்ராபது³ர்ப⁴க³மநோரத²மத்²யமாந: ।
வித்³யாத⁴நாபி⁴ஜநஜந்மமதே³ந காம-
க்ரோதா⁴தி³பி⁴ஶ்ச ஹததீ⁴ர்ந ஶமம் ப்ரயாமி ॥ 95॥
லப்⁴யேஷு து³ர்லப⁴தரேஷ்வபி வாஞ்சி²தேஷு
ஜாதே ஸஹஸ்ரகு³ணத: ப்ரதிலம்ப⁴நேऽபி ।
விக்⁴நைர்ஹதேऽப்யபி ச தேஷுஸமூலகா⁴தம்
வர்தி⁴ஷ்ணுரேவ ந து ஶாம்யதி ஹந்த த்ரு’ஷ்ணா ॥ 96॥
த்வத்கீர்தநஸ்துதிநமஸ்க்ரு’திபே³த³நேஷு
ஶ்ரத்³தா⁴ ந ப⁴க்திரபி ஶக்திரதோ² ந சேச்சா² ।
நைவாநுதாபமதிரேஷ்வக்ரு’தேஷு கிந்நு
பூ⁴யாநஹோ பரிகர: ப்ரதிகூலபக்ஷே ॥ 97॥
ஏதேந வை ஸுவிதி³தம் ப³த மாமகீந-
தௌ³ராத்ம்யமப்ரதிவிதே⁴யமபாரமீஶ ।
ஸம்மூர்ச்ச²தோऽப்யபத³மஸ்மி யதஸ்த்வதீ³ய
நிஸ்ஸீமபூ⁴ம கருணாம்ரு’தவீசிவாயோ:॥ 98॥
ஐஶ்வர்யவீர்யகருணாக³ரிமக்ஷமாத்³யா:
ஸ்வாமிந்நகாரணஸுஹ்ரு’த்த்வமதோ² விஶேஷாத் ।
ஸர்வே கு³ணாஸ்ஸவிஷயாஸ்தவ மாமபார-
கோ⁴ராக⁴பூர்ணமக³திம் நிஹதம் ஸமேத்ய ॥ 99॥
த்வத்பாத³ஸம்ஶ்ரயணஹேதுஷு ஸாதி⁴காரா-
நுத்³யுஞ்ஜதஶ்சரிதக்ரு’த்ஸ்நவிதீ⁴ம்ஶ்ச தாம்ஸ்தாந் ।
த்வம் ரக்ஷஸீதி மஹிமா தவ நாலமேஷா
மாம் சேத³நீத்³ரு’ஶமநந்யக³திம் ந ரக்ஷே ॥ 100॥
யா கர்மணாமதி⁴க்ரு’திர்ய இஹோத்³யமஸ்தே
ஏஷ்வப்யநுஷ்டிதிரஶேஷமித³ம் ஹி பும்ஸாம் ।
த்வாமந்தரேண ந கத²ஞ்சந ஶக்யமாப்தும்
ஏவம் து தேஷு மயி சாஸ்தி ந தே விஶேஷ:॥ 101॥

நிர்ப³ந்த⁴ ஏஷ யதி³ தே யத³ஶேஷவைத⁴
ஸம்ஸேவிநோ வரத³ ரக்ஷஸி நேதராம்ஸ்த்வம் ।
தர்ஹி த்வமேவ மயி ஶக்த்யதி⁴காரவாஞ்சா:²
ப்ரத்யூஹஶாந்திமிதரச்ச விதே⁴ஹி விஶ்வம் ॥ 102॥
வ்யக்தீகுர்வந்நிக³மஶிரஸாமர்த²மந்தர்நிகூ³ட⁴ம்
ஶ்ரீவைகுண்ட²ஸ்துதிமக்ரு’த யஶ்ஶ்ரேயஸே ஸஜ்ஜநாநாம் ।
கூராதீ⁴ஶம் கு³ருதரத³யா து³க்³த⁴ஸிந்து⁴ம் தமீடே³

ஶ்ரீவத்ஸாங்க³ம் ஶ்ருதிமதகு³ருச்சா²த்ரஶீலைகதா⁴ம ॥ 103॥
இதி வைகுண்ட²ஸ்தவ:ஸம்பூர்ண: ।

